
STADBIRKORLIK 

SUBYEKTLARI FAOLIYATINI 
RIVOJLANTIRISHDA 
MIKROMOLIYALASH-

TIRISHNING XUSUSIYATLARI

Tojiyev Javlonbek Rustamovich
Toshkent davlat iqtisodiyot universiteti mustaqil izlanuvchisi

Annotatsiya: Ushbu maqolada tadbirkorlik faoliyatining jahon iqtisodiyotidagi roli, uning moliyaviy ta’minlash, jumladan, 
mikromoliyalashtirishning nazariy asoslari tadqiq qilingan. Tadbirkorlik faoliyatini rivojlantirishda mikromoliyalashtirishning 
ahamiyati va o‘ziga xos xususiyatlari ochib berilgan. Mikromoliyalashtirish amaliyotini rivojlantirish zarurligi asoslangan. 
Bundan tashqari, tadqiqot natijalari asosida mikromoliyalashtirish tushunchasiga ta’rif shakllantirildi hamda mikromoli-
yalashtirishni rivojlantirish chora-tadbirlari ishlab chiqildi.

Kalit so‘zlar: tadbirkorlik, tadbirkorlik faoliyati, kichik biznes, mikrokredit, mikroqarz, mikrolizing, mikrosug‘urta, mikromoli-
yaviy xizmatlar, mikromoliyalashtirish, tijorat banklari, nobank kredit tashkilotlari, garov ta’minoti, kafillik, imtiyozli kreditlar, 
foiz stavkasi, guruhli kreditlash uslubiyoti.
Abstract: This article examines the role of entrepreneurial activity in the global economy, the theoretical foundations of 
its financial support, including microfinance. The importance and features of microfinance in the development of entre-
preneurial activity are revealed. The necessity of developing the practice of microfinance is substantiated. Based on the 
results of the study, a definition of the concept of microfinance was formulated and measures for the development of 
microfinance were developed.

Key words: entrepreneurship, entrepreneurial activity, small business, microcredit, microloan, microleasing, microfinance, 
microfinance services, microfinance organizations, commercial banks, large credit organizations, collateral, collateral, 
soft loans, interest rate, methodology of group lending.
Аннотация: В данной статье исследуется роль предпринимательской деятельности в мировой экономике, тео-
ретические основы ее финансового обеспечения, в том числе микрофинансирования. Раскрываются важность и 
особенности микрофинансирования в развитии предпринимательской деятельности. Обосновывается необходи-
мость развития практики микрофинансирования. По результатам исследования было сформулировано опреде-
ление понятия микрофинансирования и разработаны меры по развитию микрофинансирования.

Ключевые слова: предпринимательство, предпринимательская деятельность, малый бизнес, микрокредит, микро-
займ, микролизинг, микрофинансирование, микрофинансовые услуги, микрофинансовые организации, коммерче-
ские банки, крупные кредитные организации, обеспечение, залог, льготные кредиты, процентная ставка, методо-
логия группового кредитования.

K I R I S H
Bugungi kunda tadbirkorlikni kundan kunga rivoj topishi, barcha soxalarda o‘z o‘rniga egaligi va ular uchun 

yaratilayotgan imtiyozlar natijasida tadbirkorlar soni oshib bormoqda. Bilamizki, bu bilan aholini ish bilan ta’min-
lash darajasi ham oshib bormoqda. Bunday sharoitlarda tadbirkorlik korxonalarining faoliyati ishlab chiqarishda 
foydalaniladigan barcha iqtisodiy resurslardan samarali foydalanishga yo‘naltirilishi lozim va shu orqaligina ular 
raqobatbardoshlilikni ta’minlashga erishishi mumkin hisoblanadi.

Mamlakatimizda ham bu borada qator islohotlar amalga oshirilayotganligini e’tirof etish joizdir. O‘zbekiston 
Respublikasi Prezidentining 10.11.2023-yildagi “Kichik va o‘rta biznesni moliyaviy qo‘llab-quvvatlash tizimini 
takomillashtirish chora-tadbirlari to‘g‘risida”gi PF-193-son Farmoni o‘rta korxonalar uchun resurslarning yetish-
masligi qayd etilib, buning uchun muqobil moliyaviy vositalar – tadbirkorlik loyihalarini kapital moliyalashtirish, 
ipoteka xizmatlari va kafolatlar berishni kengaytirish rejalashtirilgan.

M A V Z U G A  O I D  A D A B I Y O T L A R  S H A R H I
“Guruhli kreditlash uslubiyotiga asoslangan birinchi mikrokreditlash dasturi”  [1] Bangladeshda 1976-yilda 

prof. M.Yunus (Nobel mukofoti sohibi, 2006-y.) boshchiligidagi “Gramin” banki orqali amalga oshirildi va shu 
yilni mikromoliyalashning tug‘ilgan yili, deb nomlash mumkin.

Ayrim iqtisodchi-olimlar mikromoliyalashni kredit tarixi mavjud bo‘lmagan, garov ta’minoti yetishmagan, 
an’anaviy bank xizmatlaridan foydalanishga imkoniyati bo‘lmagan tadbirkorlarga, mijozlarning ma’lum guruhiga 
kichik hajmdagi kreditlar taqdim etish borasidagi faoliyat sifatida e’tirof etadilar, mikromoliyaviy munosa-
batlarning ijtimoiy roliga esa alohida e’tibor qaratiladi, shuningdek, mikromoliyalashni mikrokreditlash sifatida 
tushunib, uning yuqori miqdori qonun hujjatlari bilan belgilanishini ta’kidlaydilar. Masalan, A.Tayev fikricha: 
“mikromoliyalash – bu ijtimoiy tengsizlikni qisqartirishga yo‘naltirilgan, an’anaviy bank xizmatlariga imkoniyati 
yetmagan kichik tadbirkorlik subyektlari va jismoniy shaxslarga kichik hajmdagi, ya’ni 500-1000 AQSH dollari 
miqdorida beriladigan kreditlar tushunilib, uning asosiy xususiyati kredit tarixi mavjud bo‘lmagan, garov ta’mi-
noti yetarli bo‘lmagan mijozlarga xizmat ko‘rsatilishidir” [2].

T.Minakova tadqiqotlarida “mikromoliyalash – mikrokreditlashni anglatib, kichik biznesni, shu jumladan, 
oilaviy tadbirkorlikni rivojlantirish uchun past foiz stavkalar asosida kichik hajmdagi kreditlarni garovsiz taqdim 
etishdir” [3], deb tariflangan.

Iqisodchi-olim R.Gribning ilmiy izlanishlarida “mikromoliyalash - moliyaviy tashkilotlar bilan kichik xo‘jalik 
shakli o‘rtasidagi maxsus moliya-kredit munosabatlari bo‘lib, bunda moliyaviy resurslarni qarzga oluvchilar 
maqsadlari va moliyaviy munosabatlarining ijtimoiy roliga alohida e’tibor qaratiladi” [4], deya e’tirof etilgan.

T A D Q I Q O T  M E T O D O L O G I YA S I
O‘rganish jarayonida mavzu bo‘yicha statistik ma’lumotlar va nazariyalarni o‘rganishda mantiqiy fikrlash, 

ilmiy kuzatish, tizimli yondashuv, statistik usullar qo‘llanildi. Tahlil davomida O‘zbekiston Respublikasi Davlat 
statistika qo‘mitasining statistik ma’lumotlaridan foydalanildi.

T A H L I L  V A  N A T I J A L A R
Tadbirkorlik faoliyati bilan shug‘ullanayotgan korxonalarning iqtisodiy barqarorligini ta’minlash masalalari 

hozirgi kunda tobora dolzarb ahamiyatga ega bo‘lib bormoqda. Shuning uchun butun dunyoda tadbirkorlik 
subyektlarini rivojlantirishga katta e’tibor berilmoqda. Taraqqiy etgan mamlakatlarda yalpi ichki mahsulotning 
o‘rtacha 50 foizi kichik va o‘rta biznes hissasiga to‘g‘ri keladi. “Yevropa Ittifoqi mamlakatlarida xususiy sek-
torda faoliyat yuritayotgan korxonalarning 99,8 foizi kichik va o‘rta biznes korxonalari hisoblanadi”  [5]. 2022-
yilda AQSH, Buyuk Britaniya, Yaponiya, Germaniya, Rossiya va Yevropa Ittifoqi mamlakatlarida kichik va o‘rta 
korxonalarning jami korxonalar tarkibidagi salmog‘i o‘rtacha 99,7 foizni, umumiy bandlikdagi salmog‘i qariyb 
60 foizni tashkil qilgan. Ushbu korxonalarning YAIM hajmidagi ulushi o‘rtacha 50 foizga yetgan. Bunday holat 
ushbu mamlakatlar iqtisodiyotining rivojlanish darajasi, shuningdek ijtimoiy, iqtisodiy va siyosiy barqarorligi, 
ko‘p jihatdan, tadbirkorlikning taraqqiyoti darajasi va keng ko‘lamda rivojlanishiga bog‘liqdir. O‘z navbatida, tad-
birkorlikning taraqqiyoti darajasi va keng ko‘lamda rivojlanishi uning moliyaviy ta’minotiga borib taqaladi. Bunda 
moliyalashtirishning muhim va dolzarb yo‘nalishlaridan biri bo‘lgan mikromoliyalashtirish muhim ahamiyat kasb 
etadi.

Mikromoliyalashning kelib chiqish tarixi “XIX asrning 40-yillarida Germaniya qishloq xo‘jaligida yuz bergan 
tanglik holatidan (og‘ir iqlim sharoitining yuzaga kelishi va hosildorlik bo‘lmaganligi) boshlandi va o‘sha davrda 
Fridrix Rayfayzen tomonidan Veyerbush shahrida Yevropada birinchi bor “Xlebniy soyuz” o‘zaro yordam kas-
sasi tashkil etildi” [6]. “XX asrning 50–70-yillarida ijtimoiy-iqtisodiy rivojlanish darajasi sust bo‘lgan mamlakatlarda 
davlat organlari va donor tashkilotlari kichik va kam ta’minlangan fermerlarga ularning mehnat unumdorligi va 
daromadlari darajasini oshirish umidida subsidiyalashtirilgan qishloq xo‘jalik kreditlari berishni boshlagan”  [7]. 
“1970-yillardan so‘ng rivojlanayotgan mamlakatlarda kam ta’minlangan aholi qatlamiga kichik hajmdagi kreditlar 
berish va boshqa maslahat xizmatlari ko‘rsatish bo‘yicha eksperimentlar o‘tkazildi” [8].

Ayrim adabiyotlarda mikromoliyalashga turlicha yondashilgan. Masalan, “Qozog‘iston banklaridan biri 
mikromoliyalashni – bir kredit miqdori 30 ming AQSH doll. miqdoridan oshmagan hajmdagi kreditlash desalar, 
boshqalari 50 ming AQSH doll. miqdorigacha bo‘lgan kreditlash, deb biladilar. Qirg‘iziston banklari mikromoli-
yalashni mikrokreditlash sifatida tushunib, uning miqdorini 1,5 ming - 10 ming AQSH dollarigacha belgilagan. 
Tojikiston banklari esa mikromoliyalashni 2 ming AQSH dolllaridan oshmagan kreditlar” [9], sifatida tushunadi.

Iqtisodchi-olimlardan M.A.Abramov, L.S.Aleksandrova, O.V.Zaxarova, S.V.Krivoruchka, Yu.P.Kalmikov, 
M.V.Mamuta, O.S.Sergeyeva, I.Ye.Shakerlarning fikricha, “mikromoliyalash – kambag‘allika qarshi kurashish-
ning asosiy mexanizmlaridan biri bo‘lib, bunday moliyaviy xizmatlar kam ta’minlangan oilalar daromadlarini 

qayd etadilar:

●	 huquqiy – ushbu tizim faoliyatini tartibga soluvchi normativ-huquqiy hujjatlar;

●	 texnologik – aloqa vositalari, kommunikatsiyalar, texnologiyalar (qarz olish-berish, jag‘armalar shakl-
lantirish va mablag‘lar ajratish, kreditlash);

●	 axborot – mikromoliyaviy tashkilotlar va kredit kooperatsiyalar faoliyatining kadrlar, ilmiy, uslubiy va 
axborot ta’minoti;

●	 texnik – mikromoliyalash tizimi institutlarining hayotiyligini ta’minlovchi turli xizmatlar, agentliklar, turli 
mulk shaklidagi korxonalar;

●	 kadrlar – mikromoliyalashni tashkil etish sohasidagi mutaxassislar” [10].

Mikromoliyalashtirish faoliyatiga berilgan o‘ziga xos ta’rif milliy qonunchilikda ham mavjud. Xususan, 
“yuridik shaxslarning quyidagi xizmatlarni ko‘rsatishga doir faoliyati mikromoliyalashtirish faoliyati deb e’tirof 
etiladi: jismoniy shaxs bo‘lgan qarz oluvchiga to‘lovlilik, muddatlilik va qaytarish shartlari asosida ellik million 
so‘mdan oshmaydigan miqdorda pul mablag‘larini – mikroqarz berish; tadbirkorlik subyekti yoki o‘zini o‘zi band 
qilgan shaxs bo‘lgan qarz oluvchiga to‘lovlilik, muddatlilik va qaytarish, shuningdek shartnomada nazarda 
tutilgan hollarda muayyan maqsadlar uchun foydalanish shartlarida uch yuz million so‘mdan oshmaydigan 
miqdorda pul mablag‘larini – mikrokredit berish; jismoniy shaxslarga mikroqarz summasidan oshmaydigan 
miqdorda kreditlar va kafolatlar berish, islomiy moliyalashtirishga oid xizmatlar ko‘rsatish; tadbirkorlik subyek-
tlariga mikrokredit summasidan oshmaydigan miqdorda lizing va kafolatlar berish, faktoring xizmatlari hamda 
islomiy moliyalashtirishga oid xizmatlar ko‘rsatish” [11]. Milliy qonunchilikdagi ta’rifda, asosan, mikrokreditlarning 
eng yuqori miqdori belgilangan va kreditlashning umumiy tamoyillari asosida amalga oshirilishi qayd etilgan.

Bizning fikrimizcha, “mikromoliyalash” tushunchasini izohlashda iqtisodchi-olimlar uning quyidiga jihatlarini 
to‘liq baholay olmaydilar: kreditorlar va qarz oluvchilarning hududiy yaqinligi; qarzga olingan moliyaviy resurslar 
va u bo‘yicha to‘lovni qoplash manbasining maqsadli belgilanganligining o‘zaro bog‘liqligi; shaxsiyat va ishonch 
munosabatlarining roli. Mikromoliyalash va undan foydalanuvchilar maqsadli guruhlari o‘rtasida o‘zaro aloqa 
mavjud.

Tadqiqotlar ko‘rsatishicha, mikromoliyalash jamg‘armalar va kredit bozori rivojiga hamda diversifikatsiyal-
anishiga yordamlashadi va mijozlarning keyinchalik banklardan kredit olish uchun kredit tarixini shakllantirib 
boradi. Mikromoliyalash jarayonining tezkorligi aholining moliyaviy resurslardan foydalanish imkoniyatini ken-
gaytirish yo‘li bilan kichik biznesga jalb qiladi.

Dunyoning ko‘pgina mamlakatlarida keng miqyosda qo‘llanilayotgan mikromoliyalash iqtisodiy mua-
mmolarni hal etishdagi eng samarali moliyaviy vositalardandir. O‘zbekistonda ham o‘zining turmush farovon-
ligini yaxshilashga harakat qiluvchi kam ta’minlangan aholi qatlamini qo‘llab-quvvatlash bo‘yicha ma’lum tajri-
balar  [12] to‘plangan. Masalan Samarqand viloyatida “Sabr” ijtimoiy-iqtisodiy markazi NOVIB (Niderlandskoy 
organizatsii po narodnomu razvitiyu) loyiha bo‘yicha mikromoliyalash dasturi yuzasidan ish olib bormoqda. 
Mazkur markazning kredit portfeli 117 mln. so‘m miqdorini tashkil qiladi va 2002–2005-yillarda markaz 5000 
dan ortiq qarz ajratdi va bu 600 dan oshiq qo‘shimcha ish o‘rinlarini tashkil etish imkonini berdi.

Mikromoliyalash ish bilan bandlikni kengaytirishda ayniqsa samaralidir. Moliyaviy xizmatlardan foydalanish 
imkoniyati odamlarning tadbirkorlik salohiyatini kuchaytiradi. U iqtisodiyot va biznesning shaffofligini oshirish 
usuli hamdir. Amaliyot ko‘rsatishicha, MMTlarning rivojlanishi norasmiy kreditlash sektorini qisqartiradi, moli-
yaviy xizmatdan foydalanish esa mijoz faoliyati shaffofligini oshiradi.

X U L O S A  V A  T A K L I F L A R
Fikrimizcha, mikromoliyalash tor ma’noda, birinchi navbatda, mikrokreditlashni anglatib, uning yad-

rosini tashkil qiladi. Shu bilan birga u mijozlarning ma’lum guruhiga mo‘ljallangan bo‘lib, har qanday moli-
yalashdan xizmatlar ko‘rsatish doirasi bilan farqlanadi. U mikrokreditlash bilan birga mikroqarz, mikrolizing, 
mikrojamg‘arma, mikrosug‘urta, pul o‘tkazmalari, konsalting xizmatlari kabi boshqa keng turdagi mikromoliyaviy 
xizmatlarni ham o‘z ichiga qamrab oladi va uning asosiy maqsadi kam ta’minlangan aholi qatlamini qo‘llab-quv-
vatlash, ish bilan ta’minlash masalasini hal etish hamda kichik biznesni rivojlantirishdan iborat.

Istiqbolda tadbirkorlik subyektlari faoliyatini rivojlantirishda mikromoliyalashtirishning rolishi oshirish maq-
sadida tadbirkorlik subyektlariga mikrokreditlar ajratish va mikromoliyaviy xizmatlar ko‘rsatish jarayonlarini 
to‘liq raqamlashtirish maqsad muvofiqdir. Shuningdek, tadbirkorlik subyektlarini moliyaviy qo‘llab-quvvatlashni 
takomillashtirish maqsadida tadbirkorlik faoliyatini yo‘lga qo‘yish yoki kengaytirish uchun ularga imtiyozli davr 
bilan mikrokreditlarni garovsiz yoki garov talabi 50 foizgacha pasaytirilgan holda ajratish maqsadga muvofiqdir. 

Mikromoliyaviy xizmatlar ko‘rsatuvchi banklar va nobank kredit tashkilotlarining depozit bazasini mustahkam-
lash kerak va bu mikromoliyalashtirish rivojlantirish imkonini yaratadi.

